U skladu sa odredbama Zakona o zakupu stana Kantona Sarajevo (“Službene novine Kantona Sarajevo”, broj 24/15), člana 1. Odluke o zakupu stanova Općine Stari Grad («Sl.novine Kantona Sarajevo»,broj 50/15), člana 13.Zakona o principima lokalne samouprave u Federaciji Bosne i Hercegovine(«Službene novine FBiH», broj 49/06 i 51/09) i člana 25. Statuta Općine Stari Grad Sarajevo- Prečišćeni tekst(“Službene novine Kantona Sarajevo”, broj 20/13), Općinsko Vijeće Stari Grad, na sjednici održanoj dana ________ godine, donijelo je 

NACRT ODLUKE O ZAKUPU STANOVA OPĆINE STARI GRAD SARAJEVO OSOBAMA STAROSTI DO 30 GODINA
Član 1.

Odlukom o zakupu stanova Općine Stari Grad Sarajevo osobama starosti do 30 godina (u daljem tekstu Odluka) uređuje se zakup stana, postupak davanja u zakup stana, ugovor o zakupu stana, zakupnina, prava i obaveze zakupodavca i zakupca, podzakup stana, prestanak ugovora o zakupu i druga pitanja koja se odnose na zakup stana.

Član 2.

Davanje stana u zakup vršit će posebna Komisija za stanove kojima raspolaže Općina Stari Grad Sarajevo na prijedlog Općinskog Načelnika a na osnovu sačinjene rang liste posebne Komisije za odlučivanje o stambenim pitanjima osoba starosti do 30 godina, imenovane od strane Općinskog Načelnika.






    Član 3.

Stanovi koji su predmet ove Odluke su zapečaćene stambene jedinice Općine Stari Grad Sarajevo, na kojima Općina ima pravo raspolaganja, odnosno na kojima je upisana sa pravom vlasništva, kao i stanovi koji su u posjedu Općine i sa kojima Općina može raspolagati sve do donošenja propisa o denacionalizaciji.

Stanovi se izdaju u vi
đenom stanju i obaveze renoviranja snosi zakupoprimac. Sredstva uložena u adaptaciju devastiranog stana kompenzirati će se kroz ugovorenu zakupninu.

Procjenu potrebnih izvođenja građevinskih radova odnosno prednjer i predračun će izvršiti nadležna Služba Općine Stari Grad Sarajevo.

Član 4.

Zakupodavcem stana, u smislu člana 3. ove Odluke, smatra se Općina Stari Grad Sarajevo.


Član 5.

Zakupcem stana smatra se osoba koja u trenutku podnošenja zahtjeva za zakup stana, nije napunila 30 godina života, te koja ima prijavljeno prebivalište na području Općine Stari Grad Sarajevo, kontinuirano najmanje pet godina.

Član 6.

Kategorijama lica iz prethodnog člana, stan se može dati u zakup u maksimalnom trajanju od 10 godina i to ukoliko  se radi o devastiranim stanovima u koja su uložena neophodna sredstva radi osposobljavanja za funkciju normalnog stanovanja. Stan u zakup može se dati sljedećim kategorijama:

-osobama koje nemaju riješeno stambeno pitanje

- osobama koje su zasnovale bračnu zajednicu, te žive neovisno od roditelja kao 

  podstanari ili žive samostalno i nisu u zajedničkom domaćinstvu sa roditeljima u 

  objektu koji je vlasništvo njihovih roditelja 

- osobama koje nisu izvršile poklanjanje imovine u svom vlasništvu u korist trećeg 

  lica ili roditelja 

- osobama koje su imale evidentirano prebivalište na području Općine Stari Grad 

  Sarajevo kontinuirano najmanje pet godina

- osobama koje do sada nisu rješavale stambeno pitanje putem Općine Stari Grad  

  Sarajevo






    Član 7.

Općina kao vlasnik stanova odnosno zakupodavac, sa kojima raspolaže i iste dodjeljuje po slijedećim prioritetima:

- visokoobrazovani kadrovi

- državnim službenicima i namještenicima uposlenim u Općini Stari Grad Sarajevo

- članovima uže porodice šehida koji su bili pripadnici Armije RBiH i MUP-a RBiH

- civilne žrtve rata sa stepenom invalidnosti većim od 50 %

- licima zaposlenim u oblasti osnovnog obrazovanja, nauke, kulture, sporta i zdravstva

- nagrađivanim sportistima i istaknutim pojedincima iz oblasti kulture

- korisnici stalne novčane pomoći






   Član 8.
1. Davanje stanova u zakup će se vršiti po listama prioriteta iz člana 7. ove Odluke i to formiranjem liste za lica sa neriješenim stambenim pitanjem, a koja se utvrđuje bodovanjem zahtjeva na osnovu slijedećih kriterija:

a) stambena situacija 


- neriješeno stambeno pitanje podnosioca 


70 bodova

b) članovi porodičnog domaćinstva uključujući podnosioca 

    zahtjeva






         po 5 bodova

c) kriterij za uže članove šehidske porodice i poginulih boraca      40 bodova

d) kriterij civilnih žrtava rata ili priznatog statusa civilne žrtve rata  30 bodova

e) kriterij ukupan radni staž


- za svaku godinu radnog staža podnosiocu zahtjeva ili

             članu porodičnog domaćinstva 



po 2 boda

f) kriterij po osnovu prebivališta


- licima koja su imala prebivalište za vrijeme trajanja 


   ratnog stanja na području Sarajeva za svaku godinu
po 5 bodova

g) kriterij deficitarni kadrovi Općine                                                20 bodova

    (Općinski načelnik svojim aktom utvrđuje koja su mjesta deficitarna)

h) radni doprinos podnosioca zahtjeva određuje se prema stepenu stručne spreme bodovanjem

NSS  3 boda

SSS   6 bodova

VŠ     9 bodova

VSS   12 bodova 

2) Komisiju za imenovanje prispjelih molbi odnosno Komisiju za odlučivanje o stambenim pitanjima osoba starosti do 30 godina(u daljem tekstu Komisija) imenuje Općinsko vijeće na prijedlog Općinskog načelnika, na period od 12 mjeseci i ista broji 5 članova.U sastav Komsije ulaze 2 člana iz reda Općinskog vijeća i tri iz reda službenika Općine.Zadatak Komisije je da nakon prispjelih zahtjeva izvrši bodovanje svih podnosilaca koji ispunjavaju uvjete i  sačini prijedlog rang liste bodovanih podnosilaca zahtjeva sa zapisnikom o održanim sjednicama Komisije i zapisnikom o stambenim prilikama podnosilaca zahtjeva koji će se posebno uvažavati kod bodovanja o stambenim prilikama podnosioca zahtjeva.





Član 9.



Međusobna prava i obaveze zakupodavca i zakupca, uređuju se ugovorom o zakupu stana, odnosno moraju biti usklađene sa odredbama člana 8., člana 9., člana 10. i člana 11. Odluke o zakupu stanova Općine Stari Grad («Sl.novine Kantona Sarajevo»,broj 50/15).

U svim nejasnoćama i spornim pitanjima u odnosima između zakupodavca i zakupca, primjenjivat će se odredbe Odluke o zakupu stanova Općine Stari Grad, koje se odnose na ugovor o zakupu stana.





 Član 10.

Zakupnina je novčana naknada koju zakupac plaća zakupodavcu na ime korištenja stana. 

Zakupnina iz stava 1. ovog člana plaća se kao slobodno ugovorena zakupnina,  čiju visinu određuje zakupodavac. Visina zakupnine će se obračunati i utvrditi prema odredbama člana 14.Odluke o zakupu stanova Općine Stari Grad («Sl.novine Kantona Sarajevo», broj 50/15).Ista će se promijeniti ukoliko po ovoj Odluci o zakupu stanova Općine Stari Grad («Sl.novine Kantona Sarajevo »,broj 50/15) dođe do promjene visine zakupnine.





Član 11.

Zakupac je dužan plačati zakupninu i druge troškove koji se odnose na korištenje stana.Ukoliko zakupac ne plati tri zakupnine, prestaje mu zakupni odnos i pokreće se postupak raskida ugovora o zakupu stana, a zakupac je dužan vratiti stambenu jedinicu zakupodavcu u roku od 30 dana, u protivnom će se pokrenuti postupak deložacije zakupca koji je prekršio obaveze iz zakupnog odnosa.

                                                            Član 12.
          Zakupodavac predaje zakupcu stan u stanju relativno uslovnom za stanovanje.O primopredaji stana koji se daje u zakup sačiniti će se poseban zapisnik.Zakupac ne može stan koji mu je dat u zakup izdati trećem licu.Ukoliko se kontrolom korištenja stanovanja i pravilnosti i trajanja zakupnog odnosa po osnovu ugovora o zakupu stana utvrdi, da se stambena jedinica koja je data zakupcu koristi protivno odrdbama ugovora o zakupu stana i pozitivnim zakonskim propisima koji tretiraju ovu obklast, zakupodavac zadržava pravo raskida ugovora o zakupu stana i pokretanja postupka deložacije zakupca kojem ne važi ugovor o zakupu stana, te koji koristi stan protivno volji zakupodavca.




    O b r a z l o ž e n j e

Povodom viječničke inicijative vijećnika Šehović Sejfe ispred Prve Nezavisne Bosanskohercegovačke liste za rješavanje stambenog pitanja mladih bračnih paraova starosti do 30 godina,  općinski Načelnik putem nadležne Službe je pripremio  NACRT ODLUKE O ZAKUPU STANOVA OPĆINE STARI GRAD SARAJEVO OSOBAMA STAROSTI DO 30 GODINA.

Pravni osnov za donošenje ovakve Odluke je sadržan u odredbama općinske Odluke o zakupu stanova Općine Stari Grad Sarajevo („Službene novine Kantona Sarajevo” br.50/15), i u odredbama Zakona o zakupu stana („Službene novine Kantona Sarajevo” br.24/15), kojima su definirani uslovi raspolaganja i izdavanja u zakup stanova kojima raspolaže Općina Stari Grad Sarajevo.
Imajući u vidu da Općina u svom posjedu ima jedan broj i zapečaćenih a dijelom devastiranih stambenih jedinica, a u cilju stambenog zbrinjavanja mlade populacije do 30 godina starosti, stvorena je mogućnost da se ovakve stambene jedinice uz provođenje redovne zakonske i konkursne procedure daju u zakup mladima.
Obaveza zakupaca u smislu ove odluke u odnosu prema Općini Stari Grad Sarajevo kao zakupodavcu bila bi u redovnom plaćanju slobodno ugovorene zakupnine koja bi u svom ekonomskom iznosu bila mnogo manja od tržišnih zakupnina.
Na ovaj način bi se mladima odnosno osobama do 30 godina starosti uz ispunjavanje uslova predviđenih ovom Odlukom riješilo stambeno pitanje za izvjestan period dok isti ne budu u mogućnosti samostalno kupiti stambenu jedinicu.

Ovakvim odnosom pružila bi se šansa mladim ljudima da ostanu u BiH i u Općini Stari Grad Sarajevo. 
Imajući u vidu da je stambeni fond Općine Stari Grad Sarajevo vrlo limitiran slobodnim i raspoloživim stambenim jedinicama koje su zapečaćene i dijelom devastirane, gdje je za normalno stanovanje potrebno ulaganje neophodnih sredstava i renoviranje istih, otvorena je mogućnost kroz odredbe ove Odluke da se dio stambenih jedinica Općine Stari Grad Sarajevo koje su devastirane izda pod zakup mlađoj populaciji  uz obavezu Općine Stari Grad Sarajevo da kroz uloženia sredstva se kompenzira iznos zakupnine koji će se plačati zakupodavcu.

Shodno navedenom ovom Odlukom se predlaže i povećanje trajanja zakupnog odnosa na deset godina u odnosu na postojeća zakonska rješenja od tri godine zakupnog odnosa čime bi se stvorili uslovi da mlađa populacija devastirane stanove koje je renovirala koristi duži period uz mogućnost produženja ugovora o zakupu stana.

Ovisno o stepenu devastiranosti stambene jedinice ovo bi se posebno definiralo svakim ugovorom o zakupu stana.
Kroz ovu Odluku posebno moramo napomenuti da se radi o stambenim jedinicama koje zbog primjene odredbi Zakona o stvarnim pravima („Službene novine FBiH” broj 66/13 i 100/13),  ne mogu biti trajno dodjeljene mladim osobama na osnovu čega bi isti postali vlasnici ovakvih stambenih jedinica, jer se radi o stambenim jedinicama sa kojima se ne može prometovati niti zasnivati pravo vlasništva sve do donošenja zakona o denacionalizaciji. 

Općinski Načelnik putem nadležne Službe koja je  pripremila ovaj Nacrt Odluke ostavlja rok od 15 dana za sve sugestije i primjedbe u vezi konačnog teksta Odluke. 
Nakon održane javne rasprave o sačinjenom Nacrtu, te uz uvažavanje sugestija i primjedbi koje budu imale pravnu težinu i opravdanost, nadležna Služba će pristupiti izradi konačne Odluke.
Stručna obrada

Služba za imovinsko pravne

geodetske poslove - katastar i

stambene poslove

